
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪০
কুরু পাণ্ডব
[৯


 হে ধর্ম্মরাজ! কুরু সভামধ্যে যাহা কিছু ঘটিয়াছিল সকলই ব্যক্ত করিলাম। ফলত বিনাযুদ্ধে কৌরবগণ তোমাদিগকে রাজ্য প্রত্যর্পণ করিবেন না। অতএব যুদ্ধ ব্যতীত আমি অন্য গতি দেখিতে পাই না।

 এই বলিয়া বাসুদেব বিশ্রামার্থে স্বীয় আবাস ভবনে গমন করিলেন। অনন্তর রাত্রিযোগে পাণ্ডবগণ কৃষ্ণকে একান্তে আহ্বানপূর্ব্বক মন্ত্রণা করিতে লাগিলেন।

 কৃষ্ণের বাক্যানুসারে ধৃষ্টদ্যুম্নই সপ্ত অক্ষৌহিণীর সেনাধ্যক্ষগণের নেতারূপে নিযুক্ত হইলেন।

 অনন্তর সকলকে কার্য্যারম্ভের নিমিত্ত অতিশয় ব্যগ্র দেখিয়া যুধিষ্ঠির যুদ্ধযাত্রার উদ্যোগ করিবার অনুমতি প্রদান করিলেন। তাদেশ পাইবামাত্র সকলে বর্ম্ম ধারণপূর্ব্বক স্বস্ব কার্য্যে ব্যাপৃত হইলেন। অল্পকাল মধ্যেই অশ্বের হ্রেষারবে, হস্তির বৃংহিতে, রথের ঘর্ঘরে ও ইতস্তত প্রধাবমান যােদ্ধাগণের―যোজনা কর! সজ্জা কর! ―প্রভৃতি চীৎকারে সেই বিপুল সৈন্য-সমাগম ক্ষুব্ধ মহাসমুদ্রের ন্যায় শব্দিত হইতে লাগিল। সর্ব্বত্র তুমুল শঙ্খ-দুন্দুভি ধ্বনি সৈন্যগণের আনন্দের পরিচয় প্রদান করিতে লাগিল।

 অনন্তর আয়ােজনাদি কার্য্যে সে-রাত্রি অতিবাহিত হইলে প্রাতঃকালে সকলে প্রস্তুত হইয়া কুরুক্ষেত্রাভিমুখে যাত্রা আরম্ভ করিলেন। সৈন্যাধ্যক্ষগণ সেনামুখে অগ্রে চলিতে লাগিলেন। রাজা যুধিষ্ঠির যান বাহন অস্ত্রশস্ত্র কোষ শিল্পী ও চিকিৎসক প্রভৃতি একত্রিত করিয়া মধ্যস্থানে

		 এই পাতা শেষ সম্পাদিত হয়েছে ১৪:৪৫টার সময়, ১৭ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

